
Avviż lill-operaturi ekonomiċi — Arranġamenti għal-liċenzjar ta' importazzjoni għal prodotti tat-
tessuti u tal-ilbies li joriġinaw miċ-Ċina fil-Komunità — Bidliet mill-1 ta' Jannar 2009

(2008/C 316/06)

B'dan l-avviż, l-operaturi tal-Komunità qed jiġu mgħarrfa dwar il-punti prattiċi li ġejjin li jikkonċernaw l-
importazzjonijiet ta' prodotti tat-tessuti u tal-ilbies li joriġinaw fiċ-Ċina mill-1 ta' Jannar 2009.

Ir-reġim attwali tal-kontroll doppju tas-sistema ta' sorveljanza għall-importazzjonijiet għall-kategoriji ta' pro-
dotti li joriġinaw miċ-Ċina elenkati fl-Anness V tar-Regolament tal-Kunsill (KEE) Nru 3030/93 tat-
12 ta' Ottubru 1993 dwar regoli komuni għall-importazzjoni ta' ċerti prodotti tat-tessuti minn pajjiżi
terzi (1) se jiskadi fil-31 ta' Diċembru 2008.

Mill-1 ta' Jannar 2009, ir-rilaxx f'ċirkolazzjoni ħielsa tal-prodotti tat-tessuti u tal-ilbies li joriġinaw fiċ-Ċina
mhux se jirrikjedi iktar l-ebda liċenzja ta' importazzjoni jew dokument ta' sorveljanza tkun xi tkun id-data
ta' konsenja tagħhom.

